
 

  Татарстан Республикасы Әлки муниципаль районы Советы  

КАРАРЫ    

 

2014 елның 17 декабре                                                     101№                                                                                                                                                                   

 

 

Татарстан Республикасы Әлки 

муниципаль районында хокук куллану 

мониторингы турында нигезләмәне 

раслау хакында 

 

Татарстан Республикасы Әлки муниципаль районында хокукый 

системаны камилләштерү максатларында Россия Федерациясе 

Президентының 2011 елның 20 маендагы «Россия Федерациясендә хокук 

куллану мониторингы турында»  657 номерлы Әмере һәм 2003 елның 06 

октябрендәге «Россия Федерациясендә җирле үзидарә оештыруның 

гомуми принциплары турында»  131-ФЗ номерлы Федераль закон 

нигезендә  

 

Әлки муниципаль районы Советы карар итте: 

 

1. Татарстан Республикасы Әлки муниципаль районында хокук 

куллану мониторингы турында  Нигезләмәне расларга. 

2. Татарстан Республикасы Әлки муниципаль районы Советының 

юридик бүлегенә түбәндәгеләрне йөкләргә: 

а) Татарстан Республикасы Әлки муниципаль районында хокук 

куллану мониторингын гамәлгә ашыру (алга таба - мониторинг) гамәлдәге 

законнарга туры килүне тәэмин итү максатларында, аларга бәйле рәвештә 

Әлки муниципаль районының муниципаль норматив хокукый актларын 

үзгәртү яки үз көчен югалткан дип тану (юкка чыгару); 

б) районның җирле үзидарә органнары гамәлгә ашыра торган 

мониторингны координацияләү һәм аны методик яктан тәэмин итү 

функцияләре. 

3. Әлеге карарны Әлки муниципаль районының рәсми сайтында 

бастырып чыгарырга. 

 

 

 

Әлки муниципаль районы Советы Рәис урынбасары       Р.А. Билалов 

 

 

 

 

 

 

 



ТР Әлки районы Советының  

2014 елның 17 декабрендәге 

101 номерлы карарына 

кушымта   

 

Татарстан Республикасы Әлки муниципаль районы башлыгы 

каршында Коррупциягә каршы көрәш буенча комиссия турында 

нигезләмә 

 

1. Татарстан Республикасы Әлки муниципаль районында хокук 

куллану мониторингын гамәлгә ашыру тәртибе (алга таба - мониторинг) 

билгеләнә. 

2. Мониторинг коррупциягә каршы сәясәтне гамәлгә ашыру, 

коррупциоген факторларны бетерү һәм муниципаль норматив хокукый 

актлар арасында каршылыкларны бетерү максатларында кабул итүне 

(басманы) тәэмин итү өчен мәгълүматны җыю, гомумиләштерү, анализлау 

һәм бәяләү буенча Әлки муниципаль районының җирле үзидарә органнары 

тарафыннан үз вәкаләтләре чикләрендә гамәлгә ашырыла торган 

комплекслы һәм планлы эшчәнлекне күз алдында тота. 

3. Мониторингны гамәлгә ашыруның төп максаты - Татарстан 

Республикасы Әлки муниципаль районының хокукый системасын 

камилләштерү. 

4. Мониторинг мониторинг планы нигезендә һәм аны гамәлгә ашыру 

методикасы нигезендә үткәрелә. 

Әлки муниципаль районы Башлыгы һәм Әлки муниципаль районы 

Башкарма комитеты җитәкчесенең тиешле йөкләмәсе булса, мониторинг 

район Башкарма комитеты раслаган мониторинг планына үзгәрешләр 

кертмичә гамәлгә ашырыла. 

Җирле үзидарә органнары үз инициативалары буенча мониторинг 

үткәрә ала. 

5. мониторинг планы проекты Татарстан Республикасы Әлки 

муниципаль районы Советының юридик бүлеге тарафыннан ел саен 

түбәндәгеләрне исәпкә алып эшләнә: 

а) муниципаль берәмлек Башлыгы йөкләмәләрен; 

б) район Башкарма комитеты тәкъдимнәрен; 

в) район прокуратурасы реакциясе актлары, районның җирле үзидарә 

органнары һәм оешмалары, районның иҗтимагый советы һәм законнар 

нигезендә төзелгән башка иҗтимагый оешмалар тәкъдимнәре; 

г) «Әлки муниципаль районында коррупциягә каршы сәясәтне, башка 

программа документларын гамәлгә ашыру» муниципаль программасы; 

д) тиешле чорга район Башкарма комитеты эшчәнлегенең төп 

юнәлешләрен; 

е) районның социаль-икътисадый үсеше программалары; 

ж) граждан җәмгыяте институтлары һәм массакүләм мәгълүмат 

чаралары тәкъдимнәрен. 

6. Районның җирле үзидарә органнары мониторинг планы проектына 

тәкъдимнәр әзерләгәндә гражданлык җәмгыяте институтларының һәм 

массакүләм мәгълүмат чараларының тиешле органга кергән закон чыгару 



һәм башка норматив хокукый актларны үз көчләрен югалткан (гамәлдән 

чыгарган) дип тану яисә үзгәрешләр кертү турындагы тәкъдимнәрен үз 

компетенцияләре чикләрендә исәпкә алалар. 

7. Әлеге Нигезләмәнең 6 пунктында күрсәтелгән тәкъдимнәр 

мониторинг планы проектына ел саен, 1 июньгә кадәр Әлки муниципаль 

районы Советының юридик бүлегенә тапшырыла.  

9. Ел саен мониторинг планы проекты 1 августка кадәр Әлки 

муниципаль районы Советының юридик бүлеге тарафыннан Әлки 

муниципаль районы Башкарма комитетына кертелә. 

10. Ел саен, 1 сентябрьгә кадәр, мониторинг планы Әлки муниципаль 

районының Башкарма комитеты җитәкчесе тарафыннан раслана. 

11. Мониторинг планында чагылдырыла: 

а) законнарның тармак (ярдәмче тармак) яки мониторингын башкару 

планлаштырыла торган муниципаль норматив хокукый актлар төркеме; 

б) районның мониторингта катнашучы җирле үзидарә органнары 

исемнәре; 

в) мониторингны гамәлгә ашыру сроклары; 

г) башка мәгълүматлар. 

12. Районның җирле үзидарә органнары ел саен, 1 июньгә кадәр, Әлки 

муниципаль районы Советының юридик бүлегенә мониторинг планы 

нигезендә алар тарафыннан узган елда башкарылган мониторинг 

нәтиҗәләре турында докладлар тапшыра. 

Башка орган һәм оешмалар Әлки муниципаль районы Советының 

юридик бүлегенә 1 июньгә кадәр мониторинг нәтиҗәләре турында 

тәкъдимнәр җибәрә ала. 

13. Әлки муниципаль районы Советының юридик бүлеге район җирле 

үзидарә органнары һәм башка оешмалар тәкъдимнәре нигезендә узган елда 

үзләре ясаган мониторинг нәтиҗәләре һәм башка материаллар турында 

район Башлыгына мониторинг нәтиҗәләре турында доклад әзерли. 

14. Район Башлыгына мониторинг нәтиҗәләре турындагы докладта 

алдагы елда мониторинг планының үтәлешенә йомгак ясала һәм 

тәкъдимнәр кертелә: 

а) муниципаль норматив хокукый актларны кабул итү (бастырып 

чыгару), үзгәртү яисә үз көчләрен югалткан дип тану (гамәлдән чыгару) 

зарурлыгы турында; 

б) муниципаль норматив хокукый актларны камилләштерү чаралары 

турында; 

в) хокук куллану нәтиҗәлелеген арттыру чаралары турында; 

г) коррупциягә каршы торуның нәтиҗәлелеген арттыру чаралары 

турында; 

15. Мониторинг нәтиҗәләре турындагы докладны карау йомгаклары 

буенча район Башлыгы тарафыннан  җирле үзидарә органнарына һәм 

район оешмаларына, шулай ук вазыйфаи затларга муниципаль норматив 

хокукый актлар эшләү һәм күрсәтелгән докладта булган тәкъдимнәрне 

гамәлгә ашыру буенча башка чаралар күрү турында йөкләмәләр бирелергә 

мөмкин. 

17. Мониторинг нәтиҗәләре турындагы доклад, аны район Башлыгы 

караганнан соң, массакүләм мәгълүмат чараларында басылып чыгарга, 



шулай ук Интернет челтәрендәге район рәсми сайтында урнаштырылырга 

тиеш. 


